
de la ravitailler lors quil en auroit esté besoin auoit
porté Le Gouuerneur de Canada den rappeller les
Soldats.

Les Anglois outre cela auoit forme le dessein de
trois armées La premiere deuoit aller par La Riuiere
des Irroquois La Seconde par le Lac du sainct Sacre-
ment & la Troisiesme par mer pour assieger Quebec
ou les trois armées deuoient se reunir.

Mais Ce grand dessein ne reussit pas comme Ils
se I'estoient promis Les Deux armées de terre furent
rompiies par une particuliere Prouidence de Dieu
La petite verolle arresta entierement la premiere, &
dissipa aussi la Seconde ou Il y auoit quatre Cens
Anglois qui furent obligez de rebrousser chemin par
ordre des Irroquois quon pouuoit dire au moins en
ce tems la, plutost Maistres des Anglois que les
Anglois ne lestoient des Irroquois

I1 ne resta de cette Seconde armée quun party qui
attaqua les Frangois de la Prairie de la Magdeleine
Le Gouuerneur de la nouuel Yorc fit emprisonner
trois ou quatre des principaux Capitaines Anglois
qui auoient ramené leurs trouppes Sans auoir Exe-
cuté Les ordres de nous enleuer la nouuelle france
ou de la Saccager. Cest de Quebec que nous appre-
nons la mauuaise reuscite de leur troisiesme armée
Et on a bien fait de men Escrire aussy bien que de
quantité dautre choses. Car sans cela les Anglois en
feroient bien accroire aux Irroquois en racontant
leurs victoires & leurs proiiesses. Mais Dieu soit
beny de ce quil a Conserué Le Canada que le danger
Euité fasse sages les Gens du pays pour laduenir
Bella premunt hostilia da robur fer auxilium O Deus

